
Uunga siunnersuut: Illuliortiternernut aningaasalersuineq pillugu 

Inatsisartut inatsisaata allanngortinneqarnera pillugu Inatsisartut 

inatsisaat  

 

(Radoneqassutsimik annikillisaanissamut taarsigassarsisitsineq 

tapiissuteqarnerlu) 

(Ineqarnermut Attaveqaasersuutinullu Naalakkersuisoq) 

 

Inuit Ataqatigiit aallaqqaasiutingalungu oqaatingissavarput Naalakkersuisut 

uuma oqaluuserisatta piaartumik piviusunngornissaa pillugu taama sukkatingi-

sumik saqqummiussimmata ajornartorsiutip radonip annertunera pillugu ukiaq 

2022-imi Inatsisartunut ilaasortap Mariane Paviasen-ip saqqummiussinerata 

kingorna. 

 

Pinngoqqaat Radon peqqissutsimut ulorianartoq nunatta ilaani illoqarfinni 

Narsami, Qaqortumi, Nuummilu inissiat radon-mik illersuuteqannginnerat in-

nuttaasut peqqissusaannut ulorianartorsiortitsivoq naak illut amerlasuut radon-

mut illersuuserneqarsimangaluartut aamma illersuuserneqarsimanngitsunik pe-

qarpoq taakkua illersuusersimanngitsut isigineqarniartariaqartut Inuit Ataqati-

giit isumaqarpugut. 

 

Misissuinerit nalunaarusiallu kinguarsaatitut isiginiarneqartarput pittaasumillu 

atorlugit aaqqiissutissarsiornermi atorluartarput tamannalu Inatsisartuni pisa-

riaqartillugu atorneqartarpoq inuiaqatigiinnut ajunnginnerpaamik kinguneqas-



 

sappat, pisortanit pigineqartuni namminerlu pingineqartuni inissiani aaqqiinis-

saq pisariaqavittoq Inuit Ataqatigiit isumaqarpugut. 

 

Inuit Ataqatigiit politikkitsinnut naleqqulluinnarpoq Naalakkersuisut 

Soraarnerussutisiallit innuttaasullu akissaatikitsut namminneq inissiaminni 

najugaqartut inissiami radonimut isumannaajarnissaannut 

taarsigassarsitinneqarnissaminnut imaluunniit tapiiffigineqarnissaminnut 

periarfissaqarnissaat, Naalakkersuisut siunnersuuteqarnermikkut  

qulakkeermassuk Inatsisartunut ilaasortaq Marianne Paviassen Inuit Ataqatigiit 

siunnersuuteqarnera kingorna.  

 

Siunnersuut ima pilertortingisumik pittaasumillu suliaasoq siunnersuuteqartup 

aappaassaaneerinnilluni naammassingittorluunniit Naalakkersuisut 

saqqummiuppassut taamaammat nunatta kujataani annertuumik radon-imik 

ajornartorsiuteqarfiusumi una iluaqutaassaaq. 

 

Taamatut oqaaseqarlua siunnersuut tamakkiisumik taperserparput. 

 

 
Qujanaq. 

 

 


